
-23-
AMICALE DES PATOISANTS - SAVIGNY-FOREL et environs

Tenâbllia dâo salyf à Forf, lo 14 d'avrf 1996

Lè patoisan de l'Amicâla n'avant pas accotemâ de lâo retrovâ
onna demeindze et l'è po cein qu'ein manquâve bin quauque z'on. Lo
presideint, François Lambelet de Puidoux, qu'a retrovâ son dzé aprì
on hivè de malapanâie, l'a espiliquâ porquie l'a pas ètâ possibllio de
convoqua po on deçando.

Gaston Joye, Nestor Monnard l'ant z'u lo dèlâo de pèdre lâo
fenna et noûtra Dama Juliette Gavin-Cossy a assebin modâ. Lè patoisan

volyant lâo rassovenî de leu avoué respè.
L'a ètâ décida de prepara onna salyâte po lo 18 de djuin 1996

âo Val Ferret avoué la vesita dâo musée dâo vin à Alyo âo retò. Ma
devant, lè patoisan dussant participa à onna parârda à Forî, lo 12 de
mai, po la fîta dâi musique de Lavaux et lâo bin presseintâ, vêtu
avoué lo costumo âo bin avoué lè z'halyon dâi z'anchan. Et pu, la

demeindze d'aprì, dan lo 19 de mai, remé onna parârda, à Payerne
sti coup, po reimplyècîonna tropa qua fâ fau-bond.

Lo 25 de mai, à la tèlèvejon, èmechon De ci, de là, on porrà
oûre lo tsant ein patois que l'a ètâ composa pè Michel Hochstettler
po la fîta remanda de 1993 et qu'a ètâ tsantâ pè La Chanson des
Hameaux dein lo bî motî de Payerne.

Lè patoisan de l'Amicâla l'ant tsantâ, conta, recita tot ein pe-
tit-goûteint. Lè bounè bombenisse de noûtrè z'eimpatâire ant
redzoyî tsacon. On grò macìa leu, dinse qu'à tî clliâo que préparant lo
pâilo po lè tenâblliè.

M.-L. G.

ASSOCIACHON VAUDOISE DAI Z'AMI DAO PATOIS

L'è à Savegnî, yô noûtron Jules Cordey, Marc à Louis, è

vegnu âo mondo, que lè meimbro et ami de l'Associachon vaudoise
dâi patoisan se sant retrovâ po la tenâbllia statutéra 1996.

L'è pas annâiè d'èlecchon âo comitâ et stisse fâ bin s'n -

vrâdzo. Lo bossî l'a pas fauta de tchiffrâ avoué l'eintse rodze po lo
momeint. Cein que manque, l'è dâi dzouveno po mantenî cein que
reste dâo vîlhio leingâdzo de noûtrè z'anchan. Lâi ein a bin ion ice,
iena lé, que vîgnant ai tenâblliè, ma sant tî trevougnî decé, delé pè

